
Í
síðasta mánuði kynnti fyrirtækið Open AI að gervi-
greindarlíkan á vegum félagsins, Chat GPT, yrði þróað
á íslensku sem verður þá annað tungumálið sem notast

má við í líkaninu á eftir ensku. Gervigreindarlíkanið, sem
er nú aðgengilegt í 4. útgáfu, hefur marga eiginleika enda
styðst það við sífellt þróaðri og öflugri gervigreindartækni.
Aðspurt segir spjallmennið að nýta megi það til forritun-
ar ýmissa tölvuforrita á borð við tölvuleiki, ýmiss konar
listsköpunar, gagnagreiningar fyrirtækja sem og markaðs-
rannsókna ásamt því að geta svarað tölvubréfum.
Verður að telja það sérstakt fagnaðarefni að út-

breiddasta forritið af þessum toga skuli aðgengilegt á
íslensku og mun það vonandi nýtast í ýmsum störfum og
til framþróunar á innlendum vettvangi. Sá böggull fylgir
skammrifi að veigamiklar lagalegar áskoranir geta fylgt
notkun gervigreindarlíkana og því mikilvægt að varlega sé
af stað farið í notkun þeirra.
Í fyrsta lagimá nefna að gervi-

greindarlíkan vinnur með fyrir-
liggjandi gögn, og þegar verið er að
nota líkanið við listsköpun, þá kann
eftir atvikum afurð líkansins að
brjóta í bága við höfundarréttar-
vernd þess er skapaði upphafleg(t)
verk, svo sem texta, tónsmíð, o.fl.,
og þá þannig að notandi líkansins
gerist, óafvitandi, sekur um brot á höfundarrétti og eftir
atvikum sæmdarrétti viðkomandi.
Í annan stað kunna þau gögn sem gervigreindarlíkanið

vinnur með að innihalda persónuupplýsingar, jafnvel við-
kvæmar upplýsingar, um tilgreinda einstaklinga og getur
slík vinnsla farið í bága við persónuverndarreglur.
Í því samhengi má nefna að ítalska persónuverndar-

stofnunin mælti í síðasta mánuði fyrir um að ChatGPT
skyldi, meðan á frekari rannsókn máls stæði, hætta allri
vinnslu persónuupplýsinga um einstaklinga búsetta á
Ítalíu. Í ákvörðuninni var tiltekið að ChatGPT virti ekki
gagnsæiskröfur við notkun persónuupplýsinga, ekki væri
lagastoð fyrir vinnslu persónuupplýsinga í forritinu, óná-
kvæmni gætti við vinnslu slíkra upplýsinga þar sem svör
er ChatGPT birti væru ekki ávallt í samræmi við undir-
liggjandi gögn auk þess sem ekki væru aðgangshindranir
að forritinu m.t.t. aldurs notanda. Þá hefur einnig verið
skipaður starfshópur á vegum Evrópska persónuvernd-
arráðsins til að taka starfsemi OpenAI og ChatGPT

til sérstakrar skoðunar og má vænta þess að persónu-
verndaryfirvöld innan EES-svæðisins fylgist náið með
frekari notkun gervigreindarlíkana og hvort vinnsla með
persónuupplýsingar í þeim samrýmist persónuverndar-
reglugerðinni.
Í þriðja lagi má jafnframt nefna að gervigreindarlíkön

líkt og ChatGPT kunna að geta ljóstrað upp ýmsum
leyndarmálum sem leynst geta í gagnasöfnum, svo sem
viðskiptaleyndarmálum, og þannig sett notanda þeirra í
óheppilega stöðu í lagalegu tilliti sé unnið frekar með slíkar
upplýsingar.
Auk þess má nefna að þegar bornar eru undir gervi-

greindarlíkön spurningar um tiltekin álitamál byggjast
svörin á fyrirliggjandi gögnum. Þau svör kunna þannig að
styðjast við gögn sem birta sögulega mismunun og eiga
ekki að vera lögð til grundvallar, svo sem er varðar kyn,

kynþátt eða lífsviðhorf. Sé stuðst
við niðurstöður gervigreindarlík-
ana, svo sem við mat á lánshæfi,
starfsumsókn eða beiðni um
félagslegt úrræði, kann því að halla
á þjóðfélagshópa sem á árum áður
stóðu höllum fæti í samfélaginu án
þess að tækar forsendur búi þar
að baki. Sams konar sviðsmyndir
má ímynda sér ef dómstólar nýttu

þjónustu gervigreindarlíkana við úrlausn dómsmála.
Í Evrópusambandinu er á allra næstunni fyrirhugað

að lögfesta gervigreindarreglugerð sem hefur að mark-
miði að marka skýrar lagaumhverfi um gerð og notkun
gervigreindar. Reglugerðardrögin ráðgera fyrst og fremst
kvaðir á þá sem þróa og markaðssetja slíkar vörur eða
hugbúnað, en ákveðnar skyldur hvíla auk þess á innflytj-
endum slíks búnaðar, dreifingaraðilum og eftir atvikum
notendum. Væntanleg reglugerð veitir notendum og fram-
leiðendum gervigreindarlausna skýrari leiðsögn um heim-
ilar og óheimilar aðferðir við gerð og notkun gervigreindar
en svarar þó ekki öllum álitamálum þar um.
Gervigreindarlíkön á borð við ChatGPT búa yfir miklum

möguleikum. Á hinn bóginn er mikilvægt fyrir fyrirtæki,
sem og einstaklinga, að þekkja takmarkanir þeirra og
áhættu. Skynsamlegt kann að vera fyrir fyrirtæki að setja
sér reglur varðandi notkun gervigreindarlíkana, sem hluta
af áhættustýringu sinni, og þannig að dregið sé úr líkind-
um válegra lögfylgna.

Fenix 7 frá Garmin

er alhliða íþrótta-

og útivistarúr.

sig. Frekar en að sprengja mig
með stuttum sprettum hægði ég
ferðina og stóð mig allt í einu af því
að hafa skokkað – hægt – í lengri
tíma samfleytt en nokkurn tíma
áður á ævinni. Hjálpaði örugglega
til að ég fann nokkuð góða lagalista
á Spotify: einn með diskótónlist
og hinn með góðu rokki, og ef mér
leiddist eitthvert lagið gat ég spilað
það næsta í röðinni með því að ýta
á einn takka á úrinu.
Þegar heim er komið send-

ir úrið síðan upplýsingar yfir í
Garmin-snjallsímaforritið þar sem
hægt er að skoða hlaupaleiðina
og greina frammistöðuna í þaula,
og vakta framfarirnar ef því er að
skipta.
Fyrir utan að vera hinn besti

æfingafélagi þá má hafa töluvert
gagn af því að hafa Garmin-úrið á
sér allan sólarhringinn: það fylgist
t.d. með skrefafjöldanum, og mælir
svefngæðin hjá fólki (ég reyndist
sofa eins og steinn en eiginmaður-
inn ekki).

Freistar flugmanna

Af úrunum þremur líkaði mér
best við Forerunner 955, sem
kostar 95.000 kr. á Íslandi. Úrið er
létt og stílhreint, með skýran og
bjartan skjá. Fenix 7, sem kostar

frá 126.00 kr., var á margan hátt
sambærilegt við Forerunner-úrið,
en virkaði ögn þyngra og klossaðra
og þess vegna ekki heppilegt að
sofa með á úlnliðnum.
MARQ Aviator er síðan ekki eig-

inlegt íþróttaúr, þyngdarinnar og
stærðarinnar vegna, heldur frekar
hugsað sem valkostur fyrir þá sem
vilja hafa verulega fallegt úr á úln-
liðnum með alla helstu snjallmæla.
Kostar úrið nærri 400.000 kr. á
Íslandi og eru gæðin og frágangur-
inn í samræmi við verðið en úrið er
með skarpan og bjartan Am-
oled-skjá og rafhlöðu sem er lengi
að tæmast. Er úrið með innbyggðu
flugleiðsögukerfi og því leikfang
sem flugnördar ættu að eiga erfitt
með að standast, og einnig með
heilsuforriti sem á að hjálpa fólki að
losna hraðar við flugþreytu.
Er MARQ Aviator skemmtilegur

kostur, en þegar komið er í þennan
verðflokk þarf þó ekki að bæta
mjög mörgum hundraðþúsundköll-
um við til að kaupa gangverksúr
frá framleiðendum á borð við
Grand Seiko eða Jaeger-LeCoultre.
Gangverksúrin geta þó ekki vísað
mönnum leið um 2.000 skíðasvæði
og 42.000 golfvelli víðs vegar um
heiminn eða virkað sem snertilaust
greiðslukort.

